Canounge PAYAN

A Nosto Damo de Lourdo

Predicanco dou 6 de setéembre au roumavage d’Avignoun

Narrabimus mirabilia ejus.
Countaren si merveio.
Ps. 11, 54.

I

Fraire e Sorre
d'Avignoun e dou Coumtat,

Es dins tout 1'estrambord de nosti cor amaire
Que, fideu Prouvencau e devot Coumtadin,
Nous sian rendu noumbrous, rurau e ciéutadin,
Au rampeu que, d'eici, fague la Bono Maire!

Ah! lou saben que trop! Li tems soun desmamaire!
An passa, li beu jour, que courous paladin
Tout Francés, bon crestian, di fenat muscadin
Viravo de canteu li prepaus blasfemaire!

Vai, nautre, sara di que tendren jusqu'au bout!
Venguesse, lou moumen, que s'afoundresse tout,
Restarian dre toucant la Crous e Nosto Damo!

Pamens, despresen ren!... Un boufe renadiéu
Semblo qu'a de passa sus lou mounde dis amo,
Car la Frango, en belour, se viro de-vers Diéu!

Oh! quete grand prefa qu'au-jour-d'uei es lou miéu!
Me fau faire clanti, dou daut de la cadiero,
Ti mot grana, dindant, lengo coustumadiero!
Per lou predicadou, pregas, mi beu Roumiéu...

Car, lou sabes, eici, veraio primadiero,
La Vierge, a Bernadeto, en soun paraulis siéu,
Se noume, ié disent: L'Inmaculado siéu!
O parla de Prouvenco, es ta glori radiero!

E coume noun voules que bategue, moun cor,
Quouro ai de predica dins aquéu Verbe d'or
Que la Reino d'amour sacre per li felibre ?

Es dounc en grand respet, qu'anan entamena!
E fague, 1'Esprit Sant, éu que rend li cor libre,
Que posque, vuei, ma dicho is autour vous mena!

Pelerin, eici sian: De-qu'ei que nous atrivo ?...
Nautri, li Catouli, couneissen tres amour,
Do6u divin Ideau eterno reflamour,



Que soun, per noste cor, envanc e for¢o vivo.

Jesu-Crist, lou sourgent qu'inagoutable avivo
Touto vido vidanto, i€ mantenent I'imour
Que fai tant aut li doumo e, tant digno, li mour:
Pertout ounte es lou cors, leu leu que 1'aiglo arrivo!

Nosto-Damo, en segound, la Reino de beuta,
La Vierge dis esper, la Maire di bounta,
Que, Juste e Pecadou, envejon soun sourrire!

La Gleiso Santo, enfin, que n'en sian lis enfant;
Qu'em' elo coumbatren, se fau, fin-qu'au martire;
Mai que, n'en sian segur, nous fara triounfant!



